
دەوڵەتی كوردستان كۆمارێكی فیدڕاڵی و 
مەدەنی و فرەئایین و نەتەوە دەبێت

كوردستان نموونەی گەشی ئاشتەوایی و پێكەوەژیانە لە ناو وڵاتانی رۆژهەڵاتی ناوەڕاست و كیشوەری 
ئاسیاو لە داهاتووی نزیكدا دەبێتە خاوەن سەروەریی زیاتر بە دامەزرانی سیستەمێكی كۆماری و فیدڕاڵی 
و مەدەنی، وەرچەرخانی گەورە لە ناوچەكە دروست دەكات، كە لەو دەوڵەتدارییەدا خەڵك باڵادەست دەبێت، 

لە دێرزەمانیشەوە كوردستانییان بە هەموو پێكهاتەكانیەوە بە برایەتی و ئاشتی و پێكەوە ژیاون و سەدان 
ساڵیشە غەدر و ستەمیان لێ كراوە، بۆیە ئیرادەیەكی گشتی هەیە بۆ ئەوەی لە ژێڕدەستی 

رزگاریان بێت و كیانێكی شكۆمەند و سەربەخۆ بونیاد بنێن. هەر لەم رووەوە ژمارەیەك 
لە هاووڵاتیانی كوردستان راوبۆچوونی خۆیان بۆ گوڵان 

دەخەنەڕوو.

و  ریفراندۆم  لە  دەترسا  سەرەتا خەڵك 
بەڕێز كاك مسعود  بەڵام  سەربەخۆیی، 
بارزانی سەرۆكی هەرێم، چەند جارێك 
لەگەڵ  و  لایەنەكان  و  خەڵك  لەگەڵ 
زۆربەی سەندیكاكان و پیاوانی ئایینی 
كرد  كۆبوونەوەیان  نەتەوەكان  كەمە  و 
بۆچی  تیێبگەیەنێت  خەڵك  ئەوەی  بۆ 
هەڵبژاردن  بۆچی  و  دەكەین  ریفراندۆم 
سەربەخۆیی  داوای  بۆچی  و  دەكەین 
جەنابی  دەكەین،  كوردی  دەوڵەتی  و 
لەوەی  سەرۆك خەڵكی هوشیار كردەوە 
بۆ  سوودی  چەند  سەربەخۆیی  كە 
كوردستانییان دەبێت، كاتێك نەتەوەیەكی 
بەوە  كرد،  ریفراندۆمی  كورد  وەك 
گەلانی دنیاش تێگەیشتن كە دەوڵەتی 
دەمانەوێ  و  دەوێت  سەربەخۆمان 
هاووڵاتی پلە یەك بین. سەرۆك بارزانی 
چەندین جار لە ئاستی باڵای جیهانی 
دانیشتنی  دەوڵەتەكان  سەرۆك  لەگەڵ 
كردو  كوردی  دەوڵەتی  باسی  و  كرد 
ئێستاش كە )25- ئاگاداری كردنەوە، 
9( ریفراندۆم كراوە، هەندێ لە دەوڵەتان 
دیكەشیان  بەشێكی  و  پشتگیرمانن 
بارزانی  سەرۆك  بەڵام  دژمان، 
سەروەریی میللەتەكەی بۆی گرینگەو 
حزبە  زۆربەی  گەل  داواكاری  ئەوەش 
ببێتە  ریفراندۆم  كە  كوردستانییەكانە 
هەوێنی دامەزرانی دەوڵەتی كوردستان. 
هەموو  و  كرد  ریفراندۆممان  دواتریش 
خەڵك پشتگیری لێ كرد و بووە هەوێنی 
سەربەخۆیی كوردستان، دەستخۆشی لە 
دەنگی  چونكە  دەكەم،  كوردم  گەلی 
بەڵێ سەركەوت و داهاتوومان دەوڵەتێكە 

سەروەریمان پێ دەبەخشێت. 

بتوانێت وڵاتێكی دیموكرات و سیكۆلار  كوردستان بۆ ئەوەی 
ئەم  بۆ  دیموكراتی هەبێت  دەستوورێكی  دەبێت  یەكەم جار  بێت، 
مەبەستەش یەكەم هەنگاو رزگاربوونە لە چوارچێوەی دەستووری 
عێراق، كە سنووری بۆ یاسا دەستوورییەكانی هەرێمەكانی داناوە. 
یاسایی.  سەروەری  بو  گرینگە  هەنگاوەكی  سەربەخۆیی  بۆیە 
خاون  و  سەربەخۆ  دەوڵەتێكی  كوردستان  ئەگەر  نموونە  بۆ 
لەلایەن  تۆپبارانكردنی سنوورەكان  ئەوا  بێت،  پتەو  دەستوورێكی 
ئێران و توركیا بە شێوازەكی یاسایی وەڵام دەدرێتەوە و هەروەها 
سنوورەكانی  پاراستنی  بۆ  وەردەگرێت  نێودەوڵەتی  پشتگیری 

وڵاتەكەی بەپێی یاسا و رێسا نێودەوڵەتی و رێككەوتنەكان. 
فراوانتر  مافی  كوردستانی  تاكی  دەوڵەت  چوارچێوەی  لە 
دەبێت، بۆیە گەرەنتی ژیانی دەبێت. بۆ نموونە ئەوەی لە شەڕی 
داعش دژ بە كوردانی ئێزیدی كرا، بە هۆی ئەوە بوو كە بەشێك 
بەڵام  نەدرا،  پاراستنیان  بۆ  هەوڵێكی  هیچ  عێراق،  لە  بوون 
ئەگەر كوردستان دەوڵەتێكی سەربەخۆ بوایە، بە دڵنیاییەوە ئەم 
سەربەخۆییە دەبووە هۆی بەهێزبوونی لە رووی سەربازی، بۆیە 

بە توانای سەربازیی باش دەسەڵاتی زیاتری دەبوو بۆ پاراستنی 
كە  داعەش.  شەڕی  لە  مەسیحییەكان  و  شەبەك  و  ئێزێدی 
كە  بوو  ئەوە  هۆی  بە  دەستهێنا،  بە  توانایەی  ئەم  دواتریش 
هاوپەیمانی نێودەوڵەتییەكان یارمەتی راستەوخۆی كوردستانیان 
پووچەڵكردنەوەی  وایكرد،  پێشمەرگە  فیداكاری  و  ئەوە  دا، 
ئەفسانەی داعش لە سەر دەستی هێزەكانی پێشمەرگە تۆمار 
بكرێت. كە واتە ئەگەر كیانێكی سەربەخۆی كوردستانی هەبا، 
سەربازی  یارمەتی  چاوەڕێی  كوردستان  نەدەكرد  پێویستی 
یارمەتیدانی  بۆ  نێودەوڵەتی  هێزەكانی  یان  بكات،  بەغدا  لە 
بو  بكەن  موڵەت  داوای  و  بەغدا  بو  بگەڕێنەوە  سەربازی 
یارمەتیدانی هێزی پێشمەرگە. پێشكەوتنی ئابووری لە رێگای 
دەكرێت.  بەرهەممان  هەناردەكردنی  هاوردەو  و  گرێبەستەكان 
گەرەنتی هەبوونی ئاڵوگۆڕی ئابوری هەبوونی ناسنامەیەكی 
نێودەوڵەتییە. بۆیە دەوڵەت بوون وەكو پاسپۆرتێكە كە لە ئاستی 
پەیوەندییەكانی نێودەوڵەتی بەها و دەرفەت دەداتە وڵات كە بۆ 

پێشوەچوونی ئابووری كار بكات. 

بەڵێی ریفراندۆم بووە 
هەوێنی یەكڕیزی و 

سەربەخۆیی كوردستان

خاوەن دەوڵەت بوون وەكو پاسپۆرتێكە لە ئاستی 
پەیوەندییەكانی نێودەوڵەتی

عیماد كەركوكی: 

شوكریە كوردستانی: 

ســەربەخۆیی كۆمەڵگەو دروســتبوونی 
ئــەو  رەوای  مافێكــی  دەوڵــەت 
لــە رووی جوگرافــی  كــە  میللەتانــەن 
لەبــارە  ناوچەكەیــان  ســتراتیژی  و 
هەرێمــی  مەزنــە،  هەنــگاوە  ئــەم  بــۆ 
كوردســتانیش یەكێكــە لــەو ناوچانــەی 
بــۆ  هەیــە  لەبــاری  ژینگەیەكــی  كــە 
لــە  بەهێــز  دەوڵەتیكــی  دروســتبوونی 
شــوێنی  كــە  ناوەڕاســت  رۆژهەڵاتــی 
ســەرجەم پێكهاتەكانــی تیــا دەبێتــەوە و 
ــووری و سیاســی  رۆڵیكــی گرنكــی ئاب
لەناوچەكــەدا،  دەبینێــت  بازرگانــی  و 
ســەقامگیری  و  ئارامــی  ســەرەڕای 
ــەوەی كوردســتان  ــە هــۆی ئ ــە ب ناوچەك
ــوارە هەیــە.  ــەو ب ــی ل ئەزموونێكــی باش
حوكمڕانــی چەندیــن ســاڵەی كوردســتان 
شــاهێدی ئــەو راســتییەن كــە كوردســتان 
ناوچەكــەو  لــە  ئارامــی  هــۆی  بووتــە 
و  لێقەومــاوان  حەوانــەوەی  شــوێنی 
ــووە  ــەكا ب ــی ســەرجەم پێكهات پێكەوەژیان
كــە نموونەیەكــی جوانــی لــەو بــوارەدا 
پێشــكەش كــردووەو لەكاتی ســەربەخۆیی 
دەوڵەتێكــی  دەبیتــە  دەوڵەتیــش  و 
ســوودیش  و  لەناوچەكــە  نموونەیــی 
ــەری، جگــە  ــی دەوروب ــۆ وڵاتان ــت ب دەبێ
ــەت رێگــرە  ــەربەخۆیی و دەوڵ ــەوەش س ل
كارەســاتەكان  دووبارەبوونــەوەی  لــە 
هاتــووەو  كوردســتانییان  بەســەر  كــە 
بــۆ  گرنگیشــە  دەرچەیەكــی  هەروەهــا 
چارەســەركردنی كێشــە هەنووكەییــەكان 
و پاراســتنی كوردســتان بەپێ یاســاكانی 
بــە  بوونــی  لەكاتــی  كــە  نێودەوڵەتــی 
نەتــەوە  لــە  ئەنــدام  دەبێتــە  دەوڵــەت 
یەكگرتــووەكان یاســا نێودەوڵەتییەكانــی 
بەســەردا جێبەجــێ دەكرێــت و بــە هەمــان 
شــێوەش مافــی دەپارێزرێــت بەپێــی ئــەم 
خــۆی  ســەروەری  خــاوەن  و  یاســایانە 
دەبێــت لــە رووی خــاك و ئــاو و ئاســمانی 
ــەت  ــە ســەربەخۆیی و دەوڵ ــەوە، بۆی خۆی
رۆڵێكــی گرنگیــان بــۆ كوردســتانییان 

هەیــە. 

ئەنجامی ریفڕاندۆمی سەربەخۆیی كوردستان بە رێژەی 
گەلی  كە  دەخوێنێتەوە  بۆ  ئەوەمان   ٩٢ سەدا  لە  زیاتر 
كوردستان بەبێ جیاوازی یەك هەڵوێستی هەیە لەسەر پرسە 
تەنیا  روویدا  كە  ئەوەشی  چارەنووسسازەكان،  و  نیشتمانی 
بەدەستهێنانی  بەرەو  رۆیشتن  دەستپێكی  هەنگاوی  یەكەم 
لە  زۆر  دەبینێتەوە.  سەربەخۆییدا  لە  كە خۆی  سەروەرییە 
وڵاتان ئێستا تەنیا بەهۆی بوونی سەروەری لەسەر نەخشەی 
رۆڵی  هاوكێشەكان  و  نێودەوڵەتییەكان  پرسە  لە  و  جیهان 
خۆیان دەگێڕن. تاكە جیاوازییەك لەنێوان هەرێمی كوردستان 
سەروەری  نەبوونی  ئەیلوول  ٢٥ی  پێش  لە  تر  وڵاتانی  و 
پەرلەمانی  لە  بەغدا  كە  ئێستا  ئەوەی  هاوكات  بوو. 
وڵاتانی  لەگەڵ  دەیەوێت  و  دەنێت  بۆ  هەنگاوی  عێراق 
ناوچە گەمەی سیاسی لەسەر بكات، ئەوەیە كە هەرێمی 
كوردستان نەبێتە خاوەن سەروەریی خۆی، یەكەم بڕیاریشیان 
لەو بوارە قەدەغەكردنی گەشتە ئاسمانییە نێودەوڵەتییەكان 
بۆ فڕۆكەخانەكانی هەرێمی كوردستان بوو كە بە تەواوی 
ئێمە  ئێستا  كوردستانە.  هەرێمی  سەروەریی  پێشێلكردنی 

لە قۆناغی دوای ریفراندۆمین و چەند خاڵێك هەیە كە 
پێویستە سەركردایەتی سیاسیی كوردستان كاری لەسەر 
بكات.یەكەم: كەناڵی تایبەت لەگەڵ وڵاتانی دراوسێ و 
ئەنجومەنی ئاسایش و یەكێتی ئەوروپا دروست بكرێت، 
بەتایبەتی بۆ خستنەڕووی نەخشەڕێگای كوردستان بۆ 
داهاتوو، هەروەها ئەو بڕیار و هەنگاوانەی كە حكومەتی 
عێراقی دەیەوێت ئەنجامی بدات دژی تەواوی خەڵكی 
هەرێمی كوردستان، ئەمەش دەچێتە چوارچێوەی سزادانی 
بەكۆمەڵ. دووەم: بایەخدان رۆڵی رەوەندی كوردستانی لە 
دەرەوە بەتایبەتی لە ئەمریكا و وڵاتانی یەكێتی ئەوروپا 
ئەویش بۆ فشارخستنە سەر ئەو وڵاتانە كە هەڵوێستیان 
دەیەوێت  كارانەی  ئەو  و  بەغدا  بە  بەرامبەر  هەبێت 
حكومەتێكی  راستەقینەی  رووی  و  بدات  ئەنجامی 
ئەو  هەموو  سەرچاوەی  كە  بكەن  ئاشكرا  تایفەگەرا 
نەهامەتییانە بووە كە رووبەڕووی گەلی كوردستان بۆتەوە 
و بیسەلمێنن كە ئەو عەقڵییەتەی لە بەغدا حوكم دەكات، 

هەرگیز نەگۆڕاوە.

كوردستان دەبێتە دەوڵەتێكی 
نموونە لەناوچەكەو سوودیشی بۆ 

وڵاتانی دەوروبەری دەبێت

تاكە جیاوازییەك لەنێوان هەرێمی كوردستان و وڵاتانی تر
لە پێش ٢٥ی ئەیلوول نەبوونی سەروەری بوو

كوردستان دەبێتە بەشێك لە جیهانی
ئازاد و سەربەست و مودێرن

یەكێك لەو پێوەرانەی كە مرۆڤ پێی بەرزدەبێتەوە، بوونی 
ئازادی و دیموكراتیەتە لەچوارچێوەی خاك و سنوورێكدا كە 
دەوڵەتداریی شایستەی هەبێت، ئەو كات هاووڵاتی دەتوانێت 
لەو پێگەی كە گێتی و مرۆڤایەتی بۆی داڕشتووە، بەپێی 
ئاسوودەیی بژی،  بە  زمان و كەلتوور و مێژووی هاوبەش 
هۆكاری  سوودبەخشەو  مرۆڤایەتی  تەواوی  بۆ  ئەوەش 
سەقامگیری زیاتریش دەبێت. لە دنیا 230 دەوڵەتی فەرمی 
دانپێدانراو هەن، كە ئاڵایان لە بارەگای نەتەوەیەكگرتووەكان 
رێككەوتنە  رووی  لە  دەوڵەتانە  ئەم  هەڵكراوەیە،  شەكاوەو 
و  كۆمەڵایەتی  و  ژینگەیی  و  ئەمنی  نێودەوڵەتییەكانی 
سنووریان  دەكرێت،  ئیمزا  ساڵانە  كە  ئابووری  و  سیاسی 
پارێزراوە لەهەموو هەڕەشەیەك، لەكاتی بوونی هەر قەیرانێك 
بەهانای بچن  ئەم 230 وڵاتەی سەرانسەری دنیا دەتوانن 

و یارمەتی سەربازی و ئابووری و سیاسی بدەن. كەوایە 
لە  ساڵە   100 ماوەی  كە  كورد  وەكو  نەتەوەیەكی  بۆ 
رووی سیاسی و كەلتووری و كۆمەڵایەتی و ئابوورییەوە 
بەقورسترین شێوە سزا دراوە، ئەمڕۆ كاتیەتی ئەو كۆت و 
ئازادو  جیهانی  نێو  بخزێنێتە  خۆی  و  بپچڕێنێ  زنجرانە 
سەربەست و مودێرن. ئەمڕۆ رۆژ رۆژی نەتەوەی كوردە، 
رۆژهەڵاتی  لەناوچەی  دەربكەوێت  خەریكە  دەوڵەتێك 
كۆمەڵێك  بە  ئازارەوە،  كۆمەڵێك  بە  وڵاتێك  ناوەڕاست، 
شەهید و قوربانییەوە، بە ئەنفال و كیمیابارانەوە، دەیەوێت 
لە  مرۆڤایەتی  پێكهاتەی  لە  بەشێك  ببێتە  و  هەڵبستێت 
دونیا، رۆژ رۆژی نەتەوەی كوردە، پێویستە یەكبگرین و 
یەكهەڵوێست بین، چونكە دەرفەتێكە و دووبارە بوونەوەی 

بۆ نییە.

فەرهاد شەوكەت شێخ یەزدین:   

رێباز زیوەر مستەفا:

توفیق رەحمان مەنتك- شارەزا لە پەیوەندییە نێودەوڵەتییەكان لە كەنەدا:

گرنگی بە خۆدان و خۆ جوانكردن، خوویێكی منداڵی و خۆڕسكە، هەموو كەسێك 
دەیەوێت شێوە و جەستەیەكی جوانی هەبێت، تەنانەت كە دەكەوینە نێو تەمەنیشەوە حەز دەكەین 
دڵ و هەستمان گەنج بێت، نموونە بۆ ئەو قسانەی سەرەوە، ئەو ئافرەتە ئەمریكییەیە، كە 

جگە لەوەی مامۆستای زانكۆیە، هەروەها ئێستا كاری نمایشكاری جلوبەرگیش دەكات، 
ئەو مامۆستایە ناوی )لین سلاتەر(ە، تەمەنی )63( ساڵە و بڕوانامەی دكتۆرای لە 

زانكۆی فۆردهام وەرگرتووەو هەر لەوێش وانە دەڵێتەوە. لەو تەمەنەوە حەزی بە 
كاری نمایشی جلە، هەر بۆیە دەستی بەو كارە كردووە و رۆژانە دەیان وێنەی 
جۆراوجۆر بە جلی تازەوە دەگرێت و بڵاوی دەكاتەوە، وێڕای ئەوەی كەسانی 

دەوروبەری دژی ئەو كارەی بوون، كەچی بەردەوامە لە نمایشەكانی، 
ئێستا بۆتە نمایشكارێكی جلوبەرگ لە بواری نمایش و جوانی، 
وەك خۆی دەڵێ: جگە لە كاری زانكۆم، ماوەیەكم بۆ ئەو كارەم 

داناوە، چونكە بە دڵمە و بوارێكی زیندووە، ئەگەرچی داپیرەشم، 
بەڵام لام ئاساییە ئەو كارە بكەم. 

داپیرەی 
نمایشكاری جلوبەرگ 

ئێستاش  تا  بەچێژە،  و  كۆن  خواردنەوەیەكی  قاوە، 
خواردنەوەیەكی گرنگە لەلای زۆربەی نەتەوەكانی جیهان، 
لە  قاوە  بەرزەكان  ئاستە  خەڵكە  و  پاشا  لەلای  تەنانەت 
بە  مانای  بە  دادەنرێت،  نرخ  بە  و  گرانبەها  كتریی  نێو 
ئامادەكردن  قاوە  كتریی  بۆیە  هەر  قاوەكە،  نرختركردنی 
و تێكردنی زۆربەی شوێنە گرنگەكان لە زێڕ و ئەڵماس 
دروست دەكرێن، وەك ئەو كترییە كە بە گرانترین كتریی قاوە 
دادەنرێ، ئەو كترییە لە زێڕی عەیار )24( دروست كراوە، 
هەروەها لە پێكهاتەی كترییەكەدا وردە كریستاڵ و بەردی 
دەگاتە  كترییە  ئەو  نرخی  بەكارهێنراوە،  تیادا  بەنرخی 
دەگەڕێتەوە  دروستكردنی  مێژووی  دۆلار،  هەزار   )18(
بۆ ساڵانی )1800(، هەر بۆیە وەستا و كەرەستەسازان 
بەردەوامن لە دروستكردنی ئەو جۆرە كترییە، مانگی 
دەكرێت،  دروست  جۆرە  لەم  كتری   )8( جارێك 
دروستكردنی هەر كترییەكی لەم جۆرە )50( 
كاتژمێری دەوێت، هەر كەسێك داوای ئەو 
و  خۆی  ناوی  بكات،  كترییە  جۆرە 
لەسەر  هەڵكوڵینی  بە  خانەوادەكەی 

لێواری كترییەكە دەنووسرێت.

گرانترین كتریی قاوە

هەموومان خەون بە وڵاتی خۆمانەوە دەبینین، كە شوێنێكە 
تیایدا چەندین نەتەوە بە یەكەوە و بە برایەتی و ئاشتی دەژین، 
لەو وڵاتەیان بكەن، وڵاتی  پارێزگاری  ئامادەن  هەمووانیش 
پەپوولەكانیش وەك هەر وڵاتێكی دیكە بریتییە لە باخچەیەكی 
گشتی لە ویلایەتی )سیلانگۆر( لە وڵاتی مالیزیا، دەكەوێتە 
لە  كیلۆمەتر   )60( دووری  بە  و  )كلانج(  رووباری  نزیك 
دارستەكانی  هاوشێوەی  باخچەیە  ئەو  كوالالمبۆر،  شاری 
ناوەڕاستە، كە نزیكەی )15000( دار و درەخت تیایدا روواوە، 
 )6000( لە  زیاتر  شوێنەدا،  لەو  سەرنجە  جێگەی  ئەوەی 

پەپوولەی رووناكیدەر كۆدەبنەوە، شەوانەش بە رووناكی جەستە 
وڵاتێكی  ئەوەی  وەك  دەڕازێننەوە،  شوێنە  ئەو  ناسكەكانیان 
هەر  كرابێتەوە،  رووناك  لید  و  زینۆن  گلۆپی  و  كارەبا  بە 
رووناكیدەرەكان،  بچووكە  گیاندارە  خۆرئاوابوونەوە،  دوای  لە 
رازاوە  و  رووناك  باخچەكە  تەواوی  و  دادەگیرسێنن  خۆیان 
دەكەن. ئەوەی زیاتر سەرنجی خەڵكی راكێشاوە، ئەوەیە كاتێك 
شوێنە  لەو  مۆبایلەكەت  فلاشی  یان  هەبێ،  رووناكییەك 
تا  دەكوژێننەوەو  رووناكییەكانیان  گیاندارەكان  داگیرسێنیت، 

رووناكی هەبێت خۆیان داناگیرسێنن. 

وڵاتی پەپوولە رووناكیدەرەكان

زوومی  كە  دەركەوتووە،  ساڵانێكە  سێڵفی،  وێنەی 
وێنەیەك  و  دەكەیت  خۆت  لە  كامێراكەت  یان  مۆبایل، 
كە  دەگیرێت،  وێنەیە  جۆرە  ئەو  كاتەی  لەو  دەگرێت، 
بتەوێت وێنەیەكی خۆت بگریت و كەسیشت لەلا نەبێت، 
خەڵك  زۆربەی  باو،  نەریتێكی  بۆتە  ئێستا  ئەوەش 
گەیشتە  بەڵكو  مرۆڤ،  هەر  نەوەك  سەرقاڵن،  پێوەی 
وێنەی  بە  حەزی  پاندایەش  ورچە  ئەو  گیاندارانیش، 
سێڵفییە، ئەوەتا لەگەڵ زۆربەی خەڵك وێنە دەگرێت و 
فێری وێنەگرتنی وێنەی سێڵفی بووە. ئەو پاندایە، لە 
بەهۆی  دانراوە،  تایلەند  وڵاتی  ئاژەڵانی  باخچەیەكی 
ئەوەی خەڵكێكی زۆر وێنەی لەگەڵدا دەگرێت، ئێستا 
خۆی داری سێڵفیەكە بە دەستەوە دەگرێت و وێنەیەكیش 
دەگرێ، ئەو نەریتەی ئەو پاندایە، وایكردووە كە خەڵك و 
گەشتیاران بەردەوام سەردانی بكەن و وێنەیەكی سێڵفی 
بە دەستی ئەو گیانلەبەرە لەگەڵیدا بگرن، ئەو پاندایە 
ئەو  لەنێو  تەنیا  بە  ئێستا  تا  و  ساڵە   )12( تەمەنی 

باخچەی ئاژەڵانەدا ژیان بەسەر دەبات. 

گیاندارانیش حەز بە وێنەی 
سێڵفی دەكەن

پەنـــد و وتـە
و  گـــەورە  ماندێـــا،  نیلســـۆن 
یەكســـانەكە،  و  راســـتگۆ  ســـەرۆكە 
ــووە  ــك بـ ــە دایـ ــاڵی )1918( لـ ــە سـ لـ
و لـــە ســـاڵی )2013( كۆچـــی دوایـــی 
دەڵـــێ:  كەوتـــن  دەربـــارەی  كـــردووە، 
گـــەورە و ژیـــری ئەوەیـــە، كاتێـــك لـــە 
هـــەر كار و هەنگاوێكـــدا دەكەویـــت، 
نەرووخێیـــت بەڵكـــو هەســـتیتەوە، نـــەوەك 
ـــك، بەڵكـــو ســـەدان جاریـــش  تەنیـــا جارێ

كەوتـــی، هەڵســـەوە.

بالكۆنە
ئێـــدوارد مانـــێ، وێنەكێـــش و نـــاوداری فەڕەنســـی لـــە دایكبـــووی 
ســـاڵی )1832(ی شـــاری پاریســـە، دوای ئـــەوەی دەســـتی بـــە 
كارەكانـــی كـــرد، هەنگاوێكـــی گرنگـــی لـــە بـــواری گواســـتنەوە لـــە 
ریالیـــزم بـــۆ خـــودی و راســـتەقینە لـــە بـــواری وێنـــە و ئەدەبـــدا هەبـــوو، 
دواتـــر بیرۆكەكانـــی لـــە بـــواری وێنەكێشـــاندا دۆزیـــەوە، ئـــەو وێنەیـــەی 
بـــە نـــاوی )بالكۆنـــە( لـــە ســـاڵی )1866( كێشـــاوە، بـــاس لـــە دانیشـــتن 
ـــەوە و جوانـــی دەبەخشـــێ،  لـــە بالكۆنـــە دەكات، كـــە مانـــای بیـــر كردن
گرنگـــی تـــەواوی بـــە رەنـــگ و رووخســـاری كەســـایەتییەكان داوە، 
وێنەكـــە زەیتییـــە و لەســـەر كانڤـــاس چـــێ كـــراوە، بـــە بـــەرزی )170( 
ســـەنتیمەتر و پانـــی )124( ســـەنتیمەتر، مانـــێ لـــە ســـاڵی )1883( 

ـــردووە.  ـــی ك ـــس كۆچـــی دوای ـــە پاری ل

تابلۆ

فۆتۆگراف

بــەڵام  پــرۆژە و كاری،  خەریكــی چەندیــن 
زۆرەبەیــان بۆت ناچێتە ســەر، بــەڵام لە ماوەی 
دەكەیــت.  كێشــەكانت  چارەســەری  داهاتــوو 
بــە  دەوروبــەرت  كەســانی  لەگــەڵ  ئاگاداربــە 
نەرمــی مامەڵــە بكــە. فشــار و پاڵە پەســتۆت 
لەســەر زیاد دەبێت، پێویســتە هەڵسوكەتت هێمن 

و لەسەرخۆ بێت.

گوڵەگەنم

بڕیــاری ژیانــت مــەدە دەســت كەســانی دیكەوە، 
خەمــی داهاتــووت نەبێت. تۆ كەســێكی دڵ گەورە 
و شایســتەی باشــتری. ئاگاداری هەڵســوكەتت بە، 
چونكە لەم یەك دوو رۆژە هەســت بە ماندووبوون و 
هیلاكــی دەكەیــت و باری دەروونیــت ئاڵۆزتر دەبێت، 
بەڵام ئەوە شتێكی كاتییە و بەسەریدا زاڵ دەبیت.

جمك

هــۆی  دەبێتــە  و  دەكات  چاودێریــت  كەســێك 
نانەوەی كێشە بۆت، بە هۆی هەڵسوكەوتی چەند 
كەســێكی نزیكتــن هەســت بە ناڕەحەتــی دەكەیت، 
یاخود ناكۆكییەك لە ژیانت ســەر هەڵدەدات. بۆیە 
پێویســتە زیاتر گرنگی بە خۆت بدەیت و مەهێڵە 

بڕیارەكانت جێگەی ناخۆشی و خەم بێت،

شێر

كەســێكی زیــرەك و چاوكــراوەی، بــەڵام هەندێ 
جار هەڵەی وا دەكەیت كە تووشــی شــۆك دەبیت، 
ئــەم ماوەیــە بەختــت بــاش دەبێــت و ســەبارەت بــە 
هەندێــك پــڕۆژە راوێژت پــێ دەكرێت، ئــەوە باری 
داراییــت باشــتر دەكات و هەواڵــی دڵخۆشــكەریش 

دەبیستیت و خەمەكانت سووك دەبن.

گا

زۆر كەس هەن كە لە ئاستی تۆدا نین، بۆیە 
رێگە مەدە تەداخولی ژیانت بكەن. ئەو ماوەیە 
تووشــی كێشــە دەبیتەوە. ئاگاداربــە رووداوێكی 
لەســەرت دەبێــت و وات  گرنــگ كاریگــەری 
لێــدەكات شــەڕ لەگەڵ خۆیشــت بكەیــت، بۆیە 

پێویستت بەهێمنی زیاتر هەیە.

قرژاڵ

هەوڵــی خــۆت بــۆ راپەڕاندنــی كارەكانــت زیاتر 
بكــەو گوێ لە كەســانی دیكە مەگرە. كەســێكی 
زیــرەك و لێهاتــووی، متمانــەت بە خــۆت هەبێت و 
ســەردەكەویت. باشــترە كەمێك خۆت دووربكەیتەوە 
لــە دەوروبــەرت و خۆیشــت لــە كاروبــاری خەڵــك 

هەڵنهەقورتێنی، ئەگینا زیانت پێ دەگات.

كاوڕ 4/19 - 3/215/20 - 4/20

7/22 - 6/218/22 - 7/239/22 - 8/23 6/20 - 5/21

)ئاســـا  ســـویدی  وێنەگـــری  سەرنجڕاكێشـــی  وێنەیەكـــی 
ســـەرەتای  بـــووە،  لەدایـــك   )1976( ســـاڵی  لـــە  جێســـترۆم(ە، 
كارەكانـــی لـــە بـــواری )دیكیۆمێنتـــی كۆمەڵایەتـــی( دەســـتی 
پێكـــردووە، پاشـــان گرنگـــی بـــە منـــداڵ و ئافـــرەت داوە، ئـــەو 
وێنەیـــەی بـــاس لـــە دوو منـــداڵ دەكات، كـــە یەكێكیـــان بـــە خـــۆ 
بـــەزل زانینـــەوە لـــە بـــن گوێچكـــەی هاوڕێكـــەی دەچرپێـــت، 
ـــی  ـــە خێرای ـــراوە، ب ـــون EOS 5D گی ـــرای كان ـــە كامێ ـــە ب وێنەك
 Focal( و   )F-stop-1.4( هەروەهـــا  و   )1/250( شـــەتەری 

گیـــراوە.   )ISO-400 (و  )Length – 35.0mm

شایان

كێشــەو  لــە  نزیكتــدا  كەســێكی  لەگــەڵ 
و  بكەیــت  چارەســەری  هەوڵبــدە  ناخۆشــیدان، 
رێگــەی داهاتــووت كراوەتر بێــت و متمانەت بە 
خۆت زیاتر بێـت، چەند پێشنیارێكت بۆ دەكرێت 
كە دەبێتە هۆی شادبوونت، لایەنی سۆزداریشت 

پێشكەوتنێكی بەرچاو بەخۆیەوە دەبینێت.

كەوان

كاتێــك بیــر لــە ژیانــت دەكەیتــەوە، هەســت بــە 
خــەم و ئــازار دەكەیــت،، بــەڵام لەگــەڵ كەســانی 
دەوروبەر دڵخۆشی، پێویست ناكات ئەوەندە دوودڵ 
بیــت. ماوەیەكــە زۆر لەخۆباییت، بۆیە كەســانێك 
بەرەنــگارت دەبنــەوە، دان بەخۆتدا بگــرە، چونكە 

لەاونەیە تووشی بێزاربوون بیت.

گۆزە

دووپشك

كەســایەتیت بــەرزە و هەمــوو شــتێك قبــووڵ 
ناكەیت. چاودێری كەسانی دیكە مەكە و لەسەر 
ژیانــی خــۆت رێگــە بگــرە، بــا بڕیارەكانــت تاك 
لایانــە بێــت، بەهۆی راســتگۆیی و ســۆزی بێ 
وێنەتەوە بەسەر چەند كۆسپێكدا زاڵ دەبیتء بۆ 

ماوەیەكی زۆر بێ گیروگرفت دەبیت.

گیسك

خەریكــی ژیانــی كەســانی دیكــە مەبــە، رۆژانــەی 
ژیانت بە خۆشــی بەڕێ بكەو رێگە بە كەســانێك مەدە 
كــە ببنــە هۆی كێشــە بۆت، ئــەم ماوەیە ژیانی هەســت 
و دڵــت زۆر باشــە و بەخــت تــا رادەیەكــی زۆر لەگەڵتە، 
بــواری خۆشەویستیشــت لەو پەڕی باشــیدایە، بەڵام واز 

لە خەیاڵ بێنە.

نەهەنگنەهەنگ

10/22 - 9/2311/21 - 10/2312/21 - 11/221/19 - 12/22

2/18 - 1/203/20 - 2/19

كەســێكی دڵگــەورەو زیرەكــی و زیاتــر بیــر لــە 
كارەكانــت بكەوە. مــاوەی داهاتــووت هەندێ ئاڵۆز 
دەبێــت، بــەڵام دواتــر خۆشــی رووت تێــدەكات، دڵت 
زۆر ناسكە بە یەك وشەی ناخۆش پەست و خەمبار 
دەبیت، هەوڵبدە مێشكت كراوە بێت، چەند كێشەیەك 

دەورتی داوە، بەڵام ئارام بە، چارەسەری ئاسانە.

كەسێكی نزیكت هەستی بۆت هەیە، بەڵام كەشەكە 
رێگــە نــادات لە یەكتر نزیك بــن، رێگەی بدە ماوەیەك 
لەگەڵــت بێــت تا لە مەرامەكانی دەگەیت، كات لەبارە 
بۆ بەستنی پەیوەندی هاوڕێتی و ئیش و كارت، بۆیە 
ئەم هەلە لەدەست خۆت مەدە، بەخت بەشێویەكی چاك 

یاوەرتە و ئەم هەلە بقۆزەوە.

لـــەم وێنەیـــەدا، دەرچەیـــەك دیـــارە، هەوڵـــدە روونـــی بكەیتـــەوە كـــە دەڵاقەكـــە لـــە خوارەوەیـــە و لـــە ســـەرەوە وێنـــەی 
گیـــراوە، یـــان لـــە ســـەرەوەیە و لـــە خـــوارەوە وێنـــەی گیـــراوە !

لـــە نێـــو ئافرەتانـــی خـــاوەن كار و پیشـــەدا، هەنـــدێ جـــار شـــاجوان و بووكـــە شووشـــەیان 
ـــەوە دەبنـــە جێگـــەی  لـــێ دەردەچـــێ، بەهـــۆی جوانـــی و ناســـكی لـــەش و لاریان
ســـەرنجی هەمـــووان، هاوشـــێوەی ئـــەو كچـــە پیشـــەوەرەی لـــە بـــواری 
ـــدە ناســـك و  ـــەش و لاری هێن ـــێوەی رووخســـار و ل ـــادا كار دەكات، ش كارەب
جوانـــە شایســـتەی ئەوەیـــە بكرێتـــە شـــاجوانێك یـــان ئەكتـــەر و كارێكتـــەری 
ـــی )27(  ـــاوی )بیكســـی فۆكـــس(ە و تەمەن ـــەو كچـــە ن ـــم، ئ ـــواری فیل ب
ــتە و  ــێوە و جەسـ ــە شـ ــەوە گرنگـــی بـ ــە منداڵیـ ــاڵە، خـــۆی دەڵـــێ: لـ سـ
جوانیـــم دەدەم، هەمیشـــە لـــە كاتـــی كار و پیشەشـــدا خەریكـــی خـــۆم 
دەبـــم، زۆربـــەی هاوڕییـــان و كەســـانی دەوروبـــەر بـــە كەســـایەتییەكانی نێـــو 

بانگـــم  شـــاجوانان  و  فیلـــم 
لـــەوەی  جگـــە  دەكـــەن، 
چەنـــد نەشـــتەرگەرییەكی 
ـــەڵام  ـــردووە، ب جوانكاریشـــم ك

ــتییە.  ــر سروشـ ــم زیاتـ جوانیـ

شاجوانی كار و پیشە !

فێلكاری وێنە

جارێكیـــان یەكێـــك گوللـــەی 
بـــە ســـەر دەكەوێـــت و دەمرێـــت، 
خەڵكیـــش لێـــی كـــۆ دەبننـــەوە 
و یەكێـــك لـــە نێـــو خەڵكەكـــە 
ــە  ــوو گولەكـ ــاش نەبـ ــێ: بـ دەڵـ
نەكەوتـــووە،  چـــاوی  بـــە 

ئەگینـــا كوێـــری دەكـــرد !

نوكـــــتە

